
du, gi don læk: Ibmel basse.

35 Ja Jesus su šigoi, ja celki: oro javotaǥa, ja vuolge sust erit! ja bærgalak balkesti su sin gasski, ja sust erit vulgi, ja i vahagattam su.

36 Ja ballo sin buokai bagjeli bođi, ja gaskanæsek si hallamen legje, ja celkke: mi læ dat, atte buttesmættom vuoiŋaid duomoin ja famoin son ravve, ja dak vulggek.

37 Ja su namma juokke baikkai gullujuvui obba dam ædnam guovlost.

38 Mutto son čuoǯǯeli, ja synagogast Simon goattai sisamanai, ja Simon vuone garaset buoccemen læi, ja si rokkadalle sust su audast.

39 Ja su lusa Jesus manai, ja davd šigoi, ja dat heiti sust erit. Mutto dallanaǥa son bagjani, ja sin balvvali.

40 Mutto go bæivaš illoši, de buokak, gæi barast moadde laǥaš davdain buocce olbmuk legje, daid si su lusa bufte; mutto gieđaides son bijai ješguđeg ala sist, ja buorredi sin.

41 Mutto maida bærgalaǥak ædnagi sist erit vulgge, čurvvu ja celkke: don Kristus læk! Ibmel bardne! ja son šigoi sin, ja i suovvam sin sardnot, dastgo si ditte, son Kristus læi.

42 Mutto gæ bæivve šaddam læi, de son olgus vulgi, ja avden baikkai manai, ja olbmuk occamen legje su, ja su lusa botte, ja su doallagotte, amas sin lut erit son vuolgget.

43 Mutto son sigjidi celki: fertim maida ærra baikidi Ibmel valddegodde evangelium sarnedet; dastgo dam varas vuolgatuvvum læm.

